
INLEIDING 

 
Toe dit in die maand September 1899 duidelik geword het dat die oorlog 

tussen Engeland en die twee Republieke onvermydelik was, is allerlei 
korpse gevorm. Ook die oud-Nederlanders wou nie agterbly nie, en 'n 
Hollander-Korps is opgerig, met die heer J. Lombard, lid van die Eerste 
Volksraad van die S.A. Republiek, as kommandant. Tot kaptein is benoem 
die heer B. G. Versélevel de Witt Hamer, lid van die Tweede Volksraad van 
die S.A. Republiek; en as offisiere die here dr. H. A. Coster, C. G. de Jonge, 
R. W. Neijenes en K. Goldman. 

Ek het by hierdie Korps aangesluit, en wel by dr. Coster. Op 3 Oktober 
1899 het die kommando Pretoria verlaat en ek het my voorgeneem om 'n 
dagboek aan te lê. Reeds te vroeg het ek die geleentheid gekry om my 
weinige ondervindings op kommando te verwerk, daar ek reeds spoedig in 
die hande van die vyand geraak het. 

Ek sal probeer om na waarheid te beskryf wat ek in die veld en in 
krygsgevangenskap deurgemaak en ondervind het. Dikwels sal ek te kort 
skiet in die beskrywing van die behandeling wat ons deur die Engelse 
aangedoen is op verskillende skepe en op die eiland St. Helena. Maar in 
dagboekvorm sal ek 'n getroue beeld probeer gee van alles wat op St. 
Helena voorgeval het tydens ons ballingskap. 

Graag wil ek my dank betuig aan Kmdt. S. Eloff vir sy bereidwilligheid om 
beëdigde verklarings van krygsgevangenes af te neem in verband met 
verskillende sake in hierdie boek beskryf; aan die heer F. Fick, wat die foto's 
gratis verskaf het; aan die digter J. J. Kuhn om van sy gedigte gebruik te 
maak en eindelik aan die heer Erich Mayer vir sy pentekeninge. 

H. DE GRAAF. St. Helena, 1902. 
 

 




